Nzima - Ngoaneliele Nyamenle Edweke - Salvation Scriptures

Efeseema 2:2 Meke ne anu belile ewiade ye ebela mgbane mgbane ne mo anzi;
bediele anwomanyunlu tumivolema moo kekala sie bedabe moo benzonle
Nyamenle la edweke.

Mateyu 6:10 Wo belemgbunlilile erela; Beye Wo ehuloledee wo azele ye azo, Kemo
beye ye wo anwuma [o la.

Luku 22:42 “Egya, saa oye wo ehulole a, ye nyanenwunle dwora ghye fi me nloa; te
me ehuloledee 0, na wo ehuloledee eye eke.”

Dwon 16:7-9 Na meka nohale ne meahile be: Ole kpale omaa be ke meleko a,
oboaleke saa meangd a Boavole ne enrera be nwo. Na saa meko a, mebazoa
ye wd be nwo. 8 Na oba a, obahile yeamaa ewiade amra anwu ke bevo kpole
wo be adwenle moo bele ye wo etane nwo nee mao bele ye wo kpale nwo, nee
Nyamenle ndenebuale ne anwo la anwo. 9 Bevo wo be adwenle moo bele ye wo
etaneyele nwo la, oboaleke benlie me benli;

2 Temote 2:10 Ehye ati medi debie biala me kunlu wo Nyamenle menli ne moo
yekpa nu yeye be la ati, amaa bedabe noko Kelaese Gyisese ati beanyia
ngoaneliele ne nee anyunlunyia ne mao enle awieleg la bie.

Wulomuma 15:20,21 €hye ati moo mekponde la a le ke menwova Edwekpa ne
menwodo gua wo eleka moo betetele Kelaese nganee ele la, amaa meangonzo
Mmoo awie gyene €bo 0 bo la azo. 21 Nyamenle Edweke ne se, “Bedabe moo
beanga o nwo edweke beangile be la banwu ye, yee bedabe moo betetele 0 nwo
edweke ele la banyia ndelebebo.”

Gyima Ne 2:36,37 “Zohane ati, bemaa Yizilayema amuala enwu ye wienyi ke,
Gyisese ehye moo bebole ye meanubaka nu la, yemo ala yee Nyamenle eye ye
Awulae nee Mezaya a.” 37 Moo menli ne dele ehye la, ezulole kpole hanle be na
bebizale Pita nee ezoanvolema ne mo ke, “Ayi mo, duzu a owo ke yeye a?”

Hibuluma 4:2 Oluake yedaye noko yede Edwekpa ne, kemo bedele la. Bedele
edweke ne, na kemo beanlie beanli la ati, yeanye nvasoe yeammaa be.

Gyelemaya 24:7 - Mateyu 22:37 Gyisese buale ye ke, “Fa wo ahonle muala, wo
ekela muala, nee wo adwenle muala kulo Awulae wo Nyamenle ne.

Gyima Ne 16:14 Mraale moo diele ye edweke ne la ko a le Ledea moo vi Tayataela
na otonedone arelemgbunli ndanle la. Ole raale moo Nyamenlezonlenle wo ye
nu a. Na Awulae bukele ye adwenle nu manle adiele moo Paolo eleka la kpale.

Mateyu 13:14-16 Yemoti moo Nyamenle kpomanvole Ayezaya hanle la emkpa be
nwo ¢le ke: ‘Bebadie, noko benrede o bo; bebanlea, noko benrenwu ehwee. 15
Oluake menli ehye mo esolo, beduodua be nzo yee bemuomua be nye. Saa te ye
zohane a, anree be nye kenwu debie, be nzo kede edweke, be adwenle kede
edweke bo, na bekezia bekera bekemaa menwoye be ayile.” 16 “Na beme, be ti
eye boe kpole! Be nye nwu debie, yee be nzo te edweke.



Ayezaya 6:9,10 - Gyima Ne 28:27 oboaleke Nyamenle se, menli ehye mo esolo,
beduodua be nzo yee bemuomua be nye. Anree be nye kenwu debie, be nzo
kede edweke, bekenyia ndelebebo, na bekezia bekera me eke, na meaye be
ayile.””

Maake 4:11,12 Obuale be ke, “Beme, Nyamenle €ela ye belemgbunlilile ne anwo
edweke ne moo vea la ali wienyi ehile bge, na bedabe moo bembikye me la, bete
ye wo mrele nu, 12 amaa ‘Benea, benea a, beannwu ye, betie, betie a, beande o
bo. Anree bekezia bekera Nyamenle eke, na okeva be etane ne mo okehye be.” ”

Dwon 12:39,40 Yemoti beangola beanlie Gyisese beanli, oboaleke Ayezaya eza
hanle ke, 40 “Nyamenle ezi be nye na yemaa besolo, amaa be nye annwu debie
na be nzo ade edweke, na beahakyi beara me nwo ke menye be ayile.”

Wulomuma 11:7,8 Duzu bieko? Yizilayema annyia moo bekponde la. Menli ekyi
bie mdo Nyamenle kpale nu yele be la a nyianle ye a. Moo hale la yele
anzosesebe. 8 Nyamenle Edweke ne se, “Nyamenle manle besolole omanle eng
nee ene ala be nye ennwu debie, yee be nzo ende edweke.”

2 Tesalonaekama 2:10,11 na yeava adale nee amumuye adenle zo yeahwe
bedabe moo owo ke beminli la. Menli ehye mo baminli, oluake beangulo nohale
ne moo kelie be ngoane la. 11 Olua ehye ati, Nyamenle bazoa nvonlege tumi ne
yeamaa yearaye gyima wo be nu, amaa bealie moo le adale la beali.

Mateyu 13:18-23 “Akee bedie ma eluale nwo erele ne abo. 19 Saa awie te
Belemgbunlilile ne anwo edweke na yeande o bo a, ole ke ma ne moo guale
adenle ne anu la. Amumuyenli ne ba na obaye moo belua ye wo ye adwenle nu
la oka. 20 Ma ne moo guale azele ne moo awole wo nu la azo la gyi eke maa
bedabe moo bete edweke ne a eke ne ala befa felekolile bedie la. 21 Noko
edweke ne enzo ndinli wo be nu la ati, ongyinla ongye. Saa olua edweke ne ati
beye be kpodekpode anzee benwu amanee a, enee eke ne ala bekpo aze. 22 Ma
ne mod guale mbowule nu la gyi eke maa menli moo tie edweke ne noko
alegabo ebelabole nwo adwenleadwenle nee anwonyia ghulole nwo adwenle fo
edweke ne azo, na benzo ma la. 23 Na ma ne moo guale azele kpale zo la a le
bedabe moo betie edweke ne na bete 0 bo la. Nohale, ehye mo so ma: bie
monwo gya, bie monwo abulasia yee bie monwo abulasa.”

2 Kolentema 3:15,16 E€hee, ene bobo, saa beka ke bekenga Mosisi mela ne mo a,
enee ole ke edanle ne tekeda bedabe moo beletie la adwenle zo. 16 Na saa
sonla twe bikye Awulae a, bekeye edanle ne o ti zo.

Hozia 11:3-7 - Mateyu 11:28-30 “Bedabe moo bezo enlomboe na beve la, be muala
berela me nwo eke, na menwomaa be enwomenleliele. 29 Beva me gyenvayile
ne bedo be kome zo na bezukoa mdd meye la, oluake mele betee, yee
memmemaa me nwo zo, na be ekela ne mo anwo kedo be. 30 Oluake me
gyenvayile ne le felafela, yee bole mod mebava meazoa be la enye enlomboe.”

Gyima Ne 26:18 Mesoa wo, amaa woahobuke be nye na woahwe be woavi
awozinli nu nee Seetan tumi ne abo woara wienyi nu nee Nyamenle gke, amaa
olua be diedi moo wo me nu la azo beanyia etanefakye na beanyia eleka wo



Nyamenle menli ne moo yekpa nu yeye be la avinli.’

2 Temote 2:24-26 Onle ke Awulae sonvole biala di butule. Owo ke oye
atiakunlukenlema omaa awie biala, na oye kilehilevole kpale moo le abotane a.
25 Dwo ke oto o rele azule nu okilehile bedabe moo be nee ye enga la, oluake
saa oye Nyamenle ehulole a obamaa be meke kpale yeamaa beanlu be nwo na
bearanwu nohale ne. 26 Na saa be nye zo tete be a beanriandi beavi Abonsam
mo2 hyele be manle bekpole Nyamenle ehuloledeg ne la ehane ne anu.

Yekile 3:17-19 Womo ese, ‘Mede bog, menyia me nwo. Mengyia ehwee.” €nze ke
gye anwunvone na € nwo ye alobole. Enle bie, ele € nwo zo, yee € nye €zi. 18
€hye ati metu wo fole ke bado ezukoa nvutuke kpale moo beva senle bedu
nuhua la fi me eke, amaa woanyia € nwo. Bado adeladee fufule wula keda wo
amumuye nee wo anyiemgba moo €la ali la azo. Bado ayile gua € nye zo, amaa
woanwu debie. 19 Bedabe moo mekulo be la, metwi be nyunlu na metea be.
Zohane ati bo modenle nu € nwo na ye gyima esesebe.

2 Kolentema 7:10 Oluake nyanelile moo Nyamenle ze nuhua la maa sonla nu o
NWO na dnyia hgoane, ommaa onvu 9 nwo; ewiade ye anu nyanelile maa ewule.

1 Belemgbunli 18:37 - God turned heart back to God

2 Kolentema 4:4 Benlie benli, oluake etane ewiade ehye nyamenle ne ezi be
adwenle ne anye. Ommaa bennwu wienyi ne moo eleta fi Edwekpa ne moo fane
Kelaese, moo le Nyamenle sohovole kpale ne anyunlunyia ne anwo la.

Luku 8:11-15 “Akee erele ne abo ene: Ma ne a le Nyamenle edweke ne. 12 Moo
guale adenle nu la gyi eke ne maa bedabe moo betie edweke ne, na Abonsam
baye edweke ne wo be ahonle nu, amaa beanlie beanli na beanyia ngoane la.
13 Ma ne moo guale awole nu la a le bedabe moo bete edweke ne a befa feleko
bedie noko onwolowolo be kpale la. Bedie bedi wo meke ekyi bie ala na ke
sonea ba la enee bekpo aze. 14 Ma ne moo guale mbowule nu la a le bedabe
moJ betie edweke ne, na bemaa ebelabole nwo adwenleadwenle, anwonyia nee
anyeliele fo keda edweke ne azo la, ehye ati be ma enye kpale. 15 Ma ne moo
guale azele kpale zo la a le bedabe moo saa betie edweke ne a beso nu kpundii
wo ahonle kpale nu, na befa abotane beye tieye begyinla kpundii kokpula ke
bekezo ma la.

Gyima Ne 15:11 Kyekye! Kemo yedie yedi na olua Awulae Gyisese elole zo bebalie
ye ngoane la, zohane ala yee bedabe noko be edee ne de a.”

Wulomuma 8:13 Oluake saa betenla bemaa be sonlabaka ne a, bebawu; na saa
betenla bemaa Sunsum ne a, bebahu nyelee etane ne modo wo be nu la, na
beanyia ngoane.

